
 অমৃত সাগৰ পাই হেৰুৱালোঁ অকস্মাৎ

 ইটো দুখ সহিব নোৱাৰি।

 উদ্ধৱ এ উদাস পৰাণ মন আজি

 এই মধু বৃন্দাবন এই ধেনু বৎসগণ

 হৃদয়ত জ্বালিলে অগনি।

উদ্ধৱ। শান্ত হোৱা আই মাতৃগণ। জন্ম জন্ম

 কত তপ কৰি, নৰ তনু পাই জীৱে

 হৰি নাম লয় মুক্তিৰ উদ্দেশ্য কৰি।

 তোমালোকে সেই হৰি প্ৰভুৰূপে পালা।

 অহেতুকি ভক্তি নিঃস্বাৰ্থ প্ৰেমত

 প্ৰেমৰ দোলেৰে বান্ধি ভকতৰ প্ৰাণ

 শ্ৰীকৃষ্ণক, ব্ৰজত কৰিলা কত লীলা।

 গোপগণ ভাবি চোঁৱা, সামান্য গোপাল

 হৈয়ো সাৱটা সাৱটি কৰি কৃষ্ণ সহ

 কতনো কৰিলা ৰং। সৰল প্ৰেমত

 পমিল দয়াল প্ৰভু। যাৰ পদবেনু

 পাবলৈ বাঞ্ছা কৰি কত যোগীন্দ্ৰই

 কত জন্ম ঘোৰ তপস্যাত তনুপাত

 কৰে, তেনে হৰি সনে সমভাবে সদা

 ৰমিলা ব্ৰজত। পূত ব্ৰজধাম হল

 চিৰকাললৈ প্ৰভুৰ চৰণ ৰেণু পাই।

 চিৰকাল ভক্ত গণে গোপীৰ চৰণ।

 ৰেনু বিচাৰি আহিব এই ব্ৰজধাম

 পুণ্য ক্ষেত্ৰলৈ। য'ত তোমালোক, তাতে

		 এই পৃষ্ঠাটো শেষবাৰৰ কাৰণে ১৮ ছেপ্টেম্বৰ ২০১৯ তাৰিখে ০০:১৭ বজাত সলনি কৰা হৈছিল।

ব্যৱহাৰৰ চৰ্তাৱলীত বিস্তাৰিত ভাবে চাওক।

